
Suíomh gréasáin an 
Ghréasáin 
Bhreithiúnaigh 
Eorpaigh

Comhar lasmuigh 
den AE 
 

Ar shuíomh gréasáin an Ghréasáin Bhreithiúnaigh 
Eorpaigh, tá rannán tiomnaithe ann ina soláthraítear 
faisnéis maidir le tíortha nach Ballstáit den Aontas iad 
agus maidir le gréasáin bhreithiúnacha lasmuigh den 
Aontas.

Maidir le suíomh 
gréasáin an Ghréasáin 
Bhreithiúnaigh Eorpaigh: 

 ‣ Cruthaíodh in 2000 é

 ‣ Tá sé ina bhunáit do Phointí Teagmhála an 
Ghréasáin Bhreithiúnaigh Eorpaigh, áit a bhfuil 
rannáin shrianta atá tiomnaithe dóibh

 ‣ Tá sé faoi bhainistiú ag Rúnaíocht an Ghréasáin 
Bhreithiúnaigh Eorpaigh agus ag comhfhreagraithe 
uirlisí an Ghréasáin

 ‣ Tá sé aistrithe go teangacha oifigiúla AE (ar bhonn 
leanúnach)

 ‣ Bunús dlí: Cinneadh 2008/976/CGB ón gComhairle 
an 16 Nollaig 2008 maidir leis an nGréasán 
Breithiúnach Eorpach (an “Cinneadh maidir leis an 
nGréasán Breithiúnach Eorpach”)

Ardán cuimsitheach ar líne ar a bhfuil uirlisí praiticiúla 
leictreonacha agus faisnéis ábhartha le haghaidh comhar 
a éascú idir údaráis a dhéileálann le comhar breithiúnach 
idirnáisiúnta in ábhair choiriúla.

www.ejn-crimjust.europa.eu

Áirítear leis an rannán sin sonraí teagmhála do 
Phointí Teagmhála an Ghréasáin Bhreithiúnaigh 
Eorpaigh i dtíortha nach Ballstáit den Aontas iad 
agus do bhaill de ghréasáin bhreithiúnacha ar 
fud an domhain. Trí theagmháil a dhéanamh le 
Pointí Teagmhála an Ghréasáin Bhreithiúnaigh 
Eorpaigh ina mBallstát féin, is féidir le 
cleachtóirí caidreamh a dhéanamh le húdaráis 
bhreithiúnacha ar fud an domhain.

Na huirlisí leictreonacha atá 
ar fáil ar shuíomh gréasáin 
an Ghréasáin Bhreithiúnaigh 
Eorpaigh:

Atlas
rud is féidir a úsáid chun teacht ar údarás inniúil a 
fhorghníomhaíonn iarrataí ar chomhar breithiúnach, mar aon 
lena shonraí teagmhála

Coimre
rud is féidir a úsáid chun iarrataí a dhréachtú agus a 
sheoladh – ar fáil i ngach teanga oifigiúil AE!
• Iarraidh eiseamláireach ar chúnamh dlíthiúil 

frithpháirteach
• Ordú Imscrúdaithe Eorpach
• Ordú reo
• Ordú coigistíochta
• Cineálacha eile ionstraimí aitheantais fhrithpháirtigh AE

Fiches Belges
rud is féidir a úsáid chun a sheiceáil cé acu atá nó nach 
bhfuil feidhm ag beart breithiúnach ar leith i dtír eile agus 
chun faisnéis a fháil faoin teanga atá le húsáid agus faoin 
bhfaisnéis atá le cur ar áireamh

Leabharlann Bhreithiúnach
rud is féidir a úsáid chun teacht ar fhaisnéis faoi ionstraimí 
dlí AE agus ar fhaisnéis a fhoinsítear le haghaidh fógraí, 
foirmeacha, tuarascálacha, lámhleabhar, etc.

Liosta Pointí Teagmhála
rud is féidir a úsáid chun teacht ar Phointí Teagmhála an 
Ghréasáin Bhreithiúnaigh Eorpaigh (cosanta ag pasfhocal)

Cé na nithe eile is féidir leat 
a fháil ar shuíomh gréasáin 
an Ghréasáin Bhreithiúnaigh 
Eorpaigh?

 ‣ Rannáin thiomnaithe ar an Ordú Imscrúdaithe Eorpach, 
ar an mBarántas Gabhála Eorpach agus ar fhianaise 
leictreonach

 ‣ Stádas cur chun feidhme ionstraimí dlí an Aontais sna 
Ballstáit

 ‣ Faisnéis faoi chórais náisiúnta (na Ballstáit AE, tíortha 
comhlachaithe agus tíortha is iarrthóirí)

 ‣ Comhpháirtithe an Ghréasáin Bhreithiúnaigh Eorpaigh

 ‣ Rannáin imeachtaí agus nuachta, áit ar féidir 
forbhreathnú a fháil ar chruinnithe de chuid an Ghréasáin 
Bhreithiúnaigh Eorpaigh atá le teacht agus ar imeachtaí 
comhpháirtithe, mar aon leis na forbairtí is déanaí i 
réimse an chomhair bhreithiúnaigh in ábhair choiriúla

Chun tuilleadh 
faisnéise 
a fháil 

 ‣ Téigh chuig na leathanaigh ar Threoir Phraiticiúil ón 
nGréasán Breithiúnach Eorpach ar shuíomh gréasáin an 
Ghréasáin

 ‣ Tá físeáin ar fáil, amhail físeán ina dtugtar tús eolais 
ar shuíomh gréasáin an Ghréasáin Bhreithiúnaigh 
Eorpaigh agus físeáin teagaisc ar uirlisí difriúla

Agus 2.5 milliún amharc á bhfáil aige ar an meán 
gach bliain, tá suíomh gréasáin an Ghréasáin 
Bhreithiúnaigh Eorpaigh ina fhoinse ríthábhachtach 
faisnéise riachtanaí do chleachtóirí go fóill. 
Ceann de na príomhchúraimí atá ar Rúnaíocht an 
Ghréasáin Bhreithiúnaigh Eorpaigh, dá bhrí sin, is 
ea cáilíocht inneachar an ardáin a áirithiú.

